
ఉచితానుచిత రీతులూహసేయక, గ్రుడ్డి

          చేతి రాయి విధంబుఁ జేయువారు 

తప్పించుకొనుటె, యిత్తఱి నుత్తమంబని,

          సాకుల పొత్తముల్ చదువువారు 


అంచితాహ్వానములను, రావించి, సంత 

సించి, యిష్టార్ధముల సత్కరించి, ప్రీతిఁ 

బెంచి యనువత్సరంబు రానెంచు నిన్నుఁ 

బోలనేర్తురె? శతజన్మములకు భూప! 


పటుతరానిలము వీచుట మహారణ్యముల్

         కూలిన నోకవేళఁ గూలుఁగాక 

కడు ప్రవాహముల వేగములఁదటాకముల్

         తెగిన నొక్కొకవేళఁ దెగునుగాక 

కరమువర్షా భావకాలంబులందేఱు

         లింకిన, నొకవేళ నింకుఁగాక 

గణ్య సంస్కార యోగములేమిఁగోవెలల్

         గూలిన నొకవేళఁగూలుఁగాక 


చెడదు కల్పాంతమును శుభశ్రీవిరాజ 

మాన విజయప్రధాన యశోనిధాన 

కవివరాశీస్సువాక్యంబు; గణ్యకీర్తి

చంద్రికాచంద్ర! నాగనక్ష్మాతలేంద్ర!





నిల్వుటద్ధములయందు బ్రతిబింబించు శ్రీ రాజావారిని గుఱించి సన్నిధానము సీతారామశాస్త్రిగారడిగినప్పుడు చెప్పినది 




ప్రచురసత్యాశ్రయ భాస్వత్సమాఖ్యల

          నంతామరనుతి బ్రహ్మయని తెల్ప

